
Il - ARABAKO LURRALDE
HISTORIKOAREN TOKI ADMINISTRAZIOA

ZIGOITIKO UDALA

Alkatearen apirilaren 5eko 138/2018 Ebazpenaren laburpena. Ebazpen horren bidez, dirulagun-
tzen deialdia egiten da, lehiaketa bidez, 2017-2018 ikasturtean Zigoitiko haurreskolan matriku-
latu diren haurren matrikulazio gastuak ordaintzeko

Azaroaren 17ko 38/2003 Lege Orokorrak, dirulaguntzenak, 17.3.b eta 20.8.a artikuluetan
aurreikusitakoarekin bat etorriz, deialdiaren laburpena argitaratzen da. Deialdiaren testu osoa
Dirulaguntzen Datu Base Nazionalean dago ikusgai: http:/www.pap.minhap.gob.es/bdnstrans.

Lehenengoa. Onuradunak
Laguntza horien onuradun izateko, baldintza hauek bete behar dira:

a) Haurreskolak Partzuergoko kide den Zigoitiko Haur Eskolan matrikulatu den seme edo
alabaren zaintza eta jagoletza izatea, diruz laguntzeko jarduerak irauten duen bitartean.

b) Seme edo alabarekin erroldatuta egotea, diruz laguntzeko jarduerak irauten duen bitar-
tean.

Banaketa, dibortzio edo deuseztasun kasuetan, zaintza eta jagoletza partekatua denean,
elkarrekin erroldatuta egoteko betekizun hori alde batera utziko da; kasu horietan, adingabea
zaintza eta jagoletza daukan pertsonen arteko edozeinekin egon ahalko da erroldatuta.

Bidenabar, diruz lagundutako jardueraren iraupen osoan erroldatuta egoteko beharrizanean
salbuespena ezarri da genero indarkeriaren biktima izan diren edo diren amen seme-alaben
kasuan, abenduaren 28ko 1/2004 Lege Organikoak, genero indarkeriaren aurkako babes oso-
rako neurriei buruzkoak, 5. artikuluan xedatutakoa betez, genero indarkeriaren ondorioz bizileku
aldaketa izan duten seme-alabak hezkuntza sisteman berehala eskolaratzea ezartzen baitu.

Bigarrena. Xedea

Desberdintasunak orekatzeko eta prebentzioko hezkuntza sustatzeko, haur guztiek erabat
gizarteratzeko duten eskubidea bermatzeko eta, era berean, hezkuntza sare publikoan sartzeko
duten eskubidea bermatzeko, dirulaguntza sistema baten oinarri arauak ezarri dira umeak
Haurreskolak Partzuergoko haur eskolan ikasturtean matrikulaturik dituzten familientzat. Diruz
lagunduko dira 2017-2018 ikasturteko eskola matrikularen gastuak

Hirugarrena. Oinarri arauak

Ikasturte honetan umeak Zigoitiko haur eskolan matrikulaturik dituzten familiei dirulaguntzak
emateko oinarriak arautzen dituen ordenantza espezifikoak jasotzen ditu dirulaguntza hauek
emateko oinarri arauak . Ordenantza espezifiko hori udalbatzak onartu zuen 2017ko urriaren
18ko osoko bilkuran, eta oso-osorik argitaratu zen 2017ko abenduaren 18ko ALHAOnN (143. zk.).

Dirulaguntzak lehiaketa bidez emango dira, aurkezten diren eskaerak alderatu eta lehentasun
hurrenkeran jarrita, deialdian ezarritako balorazio irizpideen arabera, eta esleituta, hurrengo
puntuan jarritako mugarekin, aipatutako irizpideak aplikatuz balorazio gehien lortzen dutenei.

Laugarrena. Laguntzaren zenbatekoa

2018ko aurrekontuko 231.480.002 (Haurrak Haurreskoan dituzten familientzako laguntzak)
aurrekontu aplikazioaren kontura finantzatuko dira deialdi honen harira aurkeztu diren eskaerak
direla-eta ematen diren laguntzak.

Laguntzen gehieneko zenbatekoa 2.000 euro da guztira, 231.480.002 aurrekontu aplikazioan,
2018ko ekitaldiko aurrekontu luzatuaren arabera.

Dirulaguntza bizikidetza unitatearen errenta mailaren arabera kalkulatuko da, deialdiaren
aurreko urteko datu ekonomikoetan eta bizikidetza unitatearen kide kopuruan oinarrituta.

Dirulaguntzaren oinarriak arautzen dituen ordenanantzaren 8. artikuluak xedatutakoari ja-
rraituz bizikidetza unitatearen errenta lortu ondoren, zehaztu egingo da zer errenta tartetan
dagoen bizikidetza unitatea osatzen duten pertsona kopuruaren kontuan hartuta. Hona taula:

AR ERE
2 9.000 13.800 18.600 23.400 28.200 33.000

3 10.540 15.340 20.140 24940 29.740 34540

4 12.575 17.375 22175 26.975 31.775 36.575

5 14.500 19.300 24.100 28.900 33.700 38.500

6 16.425 21.225 26.025 30.825 35.625 40.425

7 edo gehiago 18.350 23.150 27.950 32.750 37.550 42.350

Dirulaguntzaren zenbatekoa taula honetan jasotako gehieneko ehunekora irits daiteke,
familia errentaren tartearen arabera:

TARTEA LAGUNTZAREN EHUNEKOA
T Gehienez ehuneko 90.
T2 Gehienez ehuneko 85
T3 Gehienez ehuneko 75
T4 Gehienez ehuneko 60
T5 Gehienez ehuneko 40
T6 Gehienez ehuneko 20

Lehentasuna emango zaie errenta txikieneko tarteetan dauden familien eskaerei, eta tarte
berean dauden eskaeren artean, per capita errenta txikienen eskaerek izango dute lehentasuna.

Dirulaguntzak ematerakoan, lehentasuna emango zaie genero indarkeriaren biktima diren
amen seme-alabei.

Bosgarrena. Eskaerak eta justifikazioak aurkezteko epea

Eskaerak eta behar den dokumentazioa aurkezteko epea 2018ko irailaren 1ean hasi eta
2018ko urriaren 1ean amaituko da, ikasturtea bukatu ondoren.

Seigarrena. Beste datu batzuk
Eskaera ofizialari honako agiriak erantsi behar zaizkio:

— Eskatzailearen nortasunaren ziurtagiria, nortasun agiri nazionalaren edo egoitza txarte-
laren bidez.

— Dirulaguntza eskatzen duen pertsonaren eta seme-alabaren arteko kidetasunaren ziur-
tagiria Familia liburuaren, jaiotza ziurtagiriaren edo antzekoen bidez egiaztatu ahal izango da.

— Haur baten adopzio, harrera edo tutoretza kasuan, ebazpen judizialaren kopia edo
adopzioa egin dela jasotzen duen antzeko agiriren bat.

— Eskatzailearen ezkontza baliogabetu bada edo banantze judiziala edo dibortzioa gertatuz
gero, dirulaguntzaren xede diren seme-alaben zaintza eta jagoletza ematen duen ebazpen
judizialaren kopia.

— Guraso bakarreko familien kasuan, hitzarmen erregulatzailearen, konpentsazio hitzarmenaren
ziurtagiri eguneratuaren, behar izanez gero, eta seme-alabentzako mantenu pentsioaren fotokopia.

— Bizikidetza unitatearen diru sarrerak honakoen bidez egiaztatuko dira:
e Bizikidetza unitatearen kide konputagarri guztien errenta aitorpenen fotokopia osorik.
¢ Gizarte laguntzak jaso izanaren ziurtagiriak.

¢ Salbuetsitako diru sarreren kasuan: ezintasun iraunkor absolutuaren edo baliaezintasun
handiaren, umezurtz pentsioaren, kaleratzeagatiko kalte ordainen ... ziurtagiria

¢ Bizikidetza unitatearen diru sarrerak eta egoera ekonomikoa islatzeko garrantzitsu irizten
den beste edozein agiri.

— Seme-alaba Haurreskolak Partzuergoko haur eskolan matrikulaturik dagoela egiaztatzen
duen agiria
— Haurreskolako hileko kuotak ordaindu izanaren banku egiaztagiria.

— Genero indarkeriaren biktima izanez gero, egoera hori egiaztatu beharko da kondena
epaiaren bidez, biktimaren aldeko babes aginduaren bidez, eta, salbuespenez, babes agindua
eman bitartean salatzailea aipaturiko indarkeriaren biktima izateko zantzuak daudela adieraziz
Fiskaltzak eginiko txostenaren bidez. Hori guztia, abenduaren 28ko 1/2004 Lege Organikoak 23.,
26. eta 27.3 artikuluetan ezarrita dago.

Ondategi, 2018ko apirilaren 27a

Alkatea
MIKEL LAS HERAS MARTINEZ DE LAPERA

